
Resposta da la Regenza 

 

Intervenziuns èn instruments d'agir parlamentars impurtants, cun ils quals las depu-

tadas ed ils deputads, las fracziuns e las cumissiuns pon pretender mesiras, sbozs 

per novas disposiziuns giuridicas, infurmaziuns u rapports da la Regenza. Las in-

tervenziuns èn in instrument indispensabel per exequir il mandat parlamentar. Ils 

art. 46 ss. da la Lescha davart il Cussegl grond (LCG; DG 170.100) reglan las dif-

ferentas intervenziuns parlamentaras pussaivlas en il Cussegl grond. L'art. 65 da 

l'Urden da gestiun dal Cussegl grond (UGCG; DG 170.140) regla unicamain in'exa-

minaziun formala tras la Conferenza da las presidentas e dals presidents. Ulteriuras 

pussaivladads da restricziun n'èn previsas ni en la Lescha davart il Cussegl grond ni 

en l'Urden da gestiun ni en il Manual per las tractativas en il Cussegl grond. Uschia 

èsi la finala chaussa da las commembras e dals commembers dal Cussegl grond da 

considerar tge ch'è indispensabel per exequir il mandat parlamentar resp. tge ch'è 

necessari per liquidar en moda speditiva las fatschentas. 

 

Tar la dumonda 1: La suandanta tabella mussa il dumber d'intervenziuns durant ils 

onns 2017–2020:  

Onn Incumbensas Dumondas Ura da dumondas 

2017 24 42 66 

2018 24 28 91 

2019 38 52 72 

2020 28 33 93 

 

Tar la dumonda 2: La Regenza na po betg respunder questa dumonda. Igl è la natira 

da la chaussa che las incumbensas na pon betg vegnir liquidadas per telefon. Cun-

trari a las infurmaziuns che commembers da la Regenza u l'administraziun dattan al 

telefon (l'administraziun po infurmar mo davart dumondas tecnicas), permettan las 

dumondas parlamentaras ina debatta publica en il Cussegl grond e las dumondas 

durant l'ura da dumondas almain ina tscherta publicitad per in tema. 

Tar la dumonda 3: Questas datas na vegnan betg eruidas resp. en quest connex 

na vegn fatga nagina statistica. En general poi dentant vegnir ditg ch'il temp che sto 

vegnir impundì per respunder ina intervenziun parlamentara dependa da differents 

facturs, sco la cumplexitad, la dimensiun, il dumber da posts da servetsch e da de-

partaments involvids, e che la resposta chaschuna in pèr uras (cunzunt dumondas 

da l'ura da dumondas) fin plirs dis lavur. 

 

Tar la dumonda 4: La suandanta tabella mussa il dumber d'incumbensas liquidadas 

ed acceptadas durant ils onns 2017–2020. En la colonna "Incumbensas acceptadas" 

èn resguardadas tut las incumbensas ch'èn vegnidas acceptadas, saja quai dal tutta-

fatg, per part u cun midadas (art. 67 al. 2 e 3 UGCG): 

Onn Incumbensas 

liquidadas  

Incumbensas 

acceptadas 

En pertschient 

2017 31 20 64,5 % 

2018 26 12 46,1 % 

2019 35 21 60,0 % 

2020 27 20 74,1 % 

 

Tar la dumonda 5: La suandanta tabella mussa la "cuntentientscha da la persuna 

che ha fatg la dumonda" (emprima sutsegnadra u emprim sutsegnader) en il senn 

da l'art. 70 al. 2 UGCG areguard las dumondas dals onns 2017–2020. En la colonna 

"Cuntent(a) cun la resposta" n'èn las decleraziuns "parzialmain cuntentada" resp. 

"parzialmain cuntentà" betg resguardadas. 

Onn Dumondas 

liquidadas 

Cuntent(a) 

cun la resposta 

En pertschient 

2017 41 13 31,7 % 

2018 32 13 40,6 % 

2019 46 12 26,1 % 

2020 45 12 26,7 % 

 

  

 En num da la Regenza 
 Il president: Il chancelier: 

   

 Dr. Mario Cavigelli Daniel Spadin 

 

 


